
				এই পাতাটির মুদ্রণ সংশোধন করা প্রয়োজন। 
ভারতে অলিকসন্দর ما لا لا
বিশেষ প্রধান্ত লাভ করিয়াছিল। অলিকসন্দরের মৃত্যুর পরই তাহার সাম্রাজ্য নষ্ট হইয়া গিয়াছিল, তাহার বিষয় স্মরণ করিয়৷ দেয় এরূপ কোন কীৰ্ত্তিও বিদ্যমান ছিল না ; একমাত্র আলেকজেন্দ্রিয়া এখন বর্তমান থাকিয়া পুরাতত্ত্ব জিজ্ঞাসুর কাছে তাহার নাম স্মরণ করিয়া দেয়। খ ষ্টের জন্মগ্রহণের ৩৩১ বৎসর পূৰ্ব্বে বসন্তকালে অলিকসন্দর মিশ্রদেশ পরিত্যাগ করিয়া আবার তাইরি নগরে উপস্থিত হন । ইনি এক্ষণে এসিয়৷ মাইনর, যুদিয়। এবং মিশ্রদেশের অদ্বিতীয় অধিশ্বর । অল্প সময় এবং অল্প বয়সের ভিতর, একজন প্রবল প্রতিদ্বন্দ্বী নরপতিররাজ্য, তিনি অধ্যবসায়, দৃঢ়তা, যুদ্ধস্থলে নিৰ্ভীকতা, প্রভৃতি পুরুষজনোচিৎগুণে ভূষিত হওয়াতে অধিকার করিতে সমর্থ হইয়াছিলেন ।
তাইরিতে অবস্থান কালে, আলিকসন্দর, দীর্ঘকাল ব্যাপ৷ উৎসবের অনুষ্ঠান করেন । ইহাতে তাহার নিকটবৰ্ত্তী সামগুনরপতিগণ আহুত হইলেন। নৃত্য,গীত, নাটক অভিনয়, ব্যায়াম, মৃগয়া প্রভৃতি অনুষ্ঠিত হইয়৷ এই উৎসবকে সকলের প্রীতিপ্রদ করিয়াছিল। সমস্ত সৈন্ত নানাপ্রকার ভোজ্যে আপ্যায়িত হইল, তাহার। অতীত ক্লেশের কথা ভুলিয়া গেল । তাহারা যেন নুতন প্রাণে মূতন উদ্যমে অধিকতর বিপদের সম্মুখীন হইবার জন্য এসস্তুত হইল । কয়েক সপ্তাহের উৎসবের পর, অলিকসন্দর আবার যুদ্ধের জন্য প্রস্তুত হইলেন ।
দার, ইসস্ ক্ষেত্রে পরাজিত হইয়া ইউফেণ্টিসের পরপারে গমন করিয়া নিজেকে বিপদমুক্ত বিবেচন৷ করিলেন। তিনি তাহার সাম্রাজ্যের অভ্যস্তর প্রদেশে গমন করিয়া নুতন উদ্যমে নুতনসৈন্তসংগ্ৰহ করিতে লাগিলেন । র্তাহার পশ্চিমদেশীয়

